
Ministarstvo obrazovanja, nauke, 
kulture i sporta na osnovu ^lana 
19. ta~ka 13. stav 2. Zakona o 
porezu na promet proizvoda i usluga 
(”Sl. novine Federacije Bosne i 
Hercegovine”, broj: 6/95  i  25/97), 
rje{avaju}i o zahtjevu Kantonalne 
privredne komore Tuzla broj: 10/15-
4481/99. od 30. 04. 1999. godine, 
dalo je mi{ljenje o osloba|anju 
poreza na promet glasila ”Komorski 
informator”.

ZAŠTO BITI ČLANICA KANTONALNE PRIVREDNE KOMORE TUZLA
 Komora svojim članicama kao i onima koji žele biti član ove privredne asocijacije, 
pomaže u realizaciji poslovnih ciljeva i planova i zastupa njihove interese.

To se prije svega odnosi na:

Organizovanje u udruženja po granama djelatnosti: vijeće, sekcije, komisije • 
i druge oblike organizovanja u zastupanju i realizovanju poslovnih ciljeva

Mogućnost besplatnog korištenja kompletne infrastrukture Komore u • 
provođenju svih oblika aktivnosti (multimedijalna sala za sjednice, fax, 
telefon i druga tehnička pomagala) za održavanje skupova, sastanaka, 
prezentacija, promocija, predavanja i seminara

Posredovanje kod izdavanja viza• 

Pripremanje i organizovanje nastupa na sajmovima, izložbama i drugim • 
oblicima prezentacije

Besplatno predstavljanje u listu “Komorski informator”• 

Besplatno predstavljanje na web stranici Komore• 

Besplatni mali oglasi i obavještenja na web stranici Komore• 

Besplatno uvrštavanje informacija u dnevni “Privredni servis” Komore• 

S A D R Ž A J :

Prezentacija publikacije u Komori...

“OPĆINA TUZLA – PRIMJER USPJEŠNOG UPRAVLJANJA LOKALNIM 
EKONOMSKIM RAZVOJEM”

Kantonalna privredna komora Tuzla, bila 
je domaćin značajnog skupa kojem su pris-
ustvovali privrednici, predstavnici Općine 
Tuzla, općinskih javnih preduzeća te Jas-
min Imamović načelnik Općine Tuzla sa 
saradnicima. Prezentirana je publikacija 
pod nazivom “Općina Tuzla – primjer 
uspješnog upravljanja lokalnim ekonom-
skim razvojem” autora prof. dr Kadrije 
Hodžića. Na ovom veoma značajnom i 
posjećenom skupu, prezentovane su teme 
vezane za razvoj  Tuzle a uvodničari su 
bili prof. dr Kadrija Hodžić, Univerzitet u 
Tuzli, autor publikacije,  prof.dr Muharem 
Klapić, Univerzitet u Tuzli, prof. dr. Midhat 
Jašić, Univerzitet u Tuzli i Enes Drljević, di-
rektor Udruženja za razvoj „NERDA“.  O  
mogućnostima finansiranja razvojnih pro-
jekata privrednih subjekata Tuzle govorio 
je Senad Redžić, direktor UNION banke 

d.d. Sarajevo. Moderator diskusije je bio mr 
Nedret Kikanović, predsjednik Kantonalne 
privredne komore Tuzla.  Publikacija pdo 
nazivom Općina Tuzla – primjer uspješnog 
upravljanja lokalnim ekonomskim razvo-
jem” Publikacija je nastala je u okviru pro-
jekta “Inovativno umrežavanje i ekonomska 
saradnja regija Tuzla i Vukovar”, koji je fin-
ansirala Evropska Unija. Bila je ovo prilika 
da se podacima prikuplenim iz više izvora 
konstatuje ono što je vidljivo na svakom 
koraku, ono što je učinjeno u posljednjih 
desetak godina, a to je da Tuzla  nedvo-
jbeno pripada primjerima uspješnog uprav-
ljanja lokalnim ekonomskim razvojem. Tu-
zla je ujedno i primjer kako se za manje od 
jedne decenije uspjelo izrazito negativne 
postratne trendove preokrenuti u sasvim 
novu paradigmu razvoja. Na prezentaciji 
je istaknuto da posljednjih godina općina 
Tuzla radikalno mijenja kurs dotadašnje 
razvojne filozofije i ulazi u novu fazu svog 
razvoja, koja integriše održivo osiguranje 
kvaliteta života građana na svim nivoima, 
promociju poduzetničkog pristupa razvoja, 

poslovnu valorizaciju prirodnih i kulturnih 
vrijednosti, dalje unapređenje multikultur-
alnosti svoje sredine i značajno poboljšanje 
ekoloških problema, posebno onih vezanih 
za dotadašnje nekontrolisano eksploati-
sanje slane vode i fenomen tonjenja grada. 
Tuzla je trenutno najveće gradilište u BiH, 
investitori su zainteresovani su za ulaganje, 
sjedišta najvećih kompanija koje posluju 
na području Tuzlanskog kantona nalaze se 
u Tuzli...

Kadrija Hodžić autor publikacije: • 
 
“Sistem vrijednosti opredjeljenja koja čine 
nutrinu ove paradigme u svim razvojnim 
dokumentima počiva na viziji i misiji, 
zajedničke posvećenosti zadovoljstvu i 
sreći građana, unaprjeđenju okruženja 
za sve aktere koji u Općini borave, in-

vestiraju i stvaraju. asno su identificirane 
lokalne komparativne prednosti, i to 
višemileniumski kontinuitet života, pri-
rodni resursi - posebno oni na bazi soli, 
kulturno historijsko naslijeđe, ljudski 
resursi, razvijen i podržan socijalni ka-
pital na bazi duge tradicije multikultural-
nosti, antifašizma, socijalne uključivosti i 
jednakih uslova za sve. Zbog toga danas 
svjedočimo porastu materijalnog bla-
gostanja, nivo GDP-a i njegov rast su među 
najvećim u BiH, stopa zaposlenosti je 
povećana, investicije rastu po dvocifrenim 
stopama i Tuzla uživa visok unutarbosan-
ski i međunarodni ugled.”

Jasmin Imamović načelnik Općine • 
Tuzla: 

“Strategija EU do 2020. godine, koja 
preporučuje pametan, održiv i integrirajući 
razvoj, nešto je poput obaveznog uputstva 
kojeg smo se u Općini Tuzla pridržavali. 
Ovo je jedna potvrda dobrog pravca. Važno 
je da se nastavi kontinuitet razvoja, da to 

bude pametan i održiv razvoj, također i da 
se sačuva javna imovina. Mi smo razvili 
komunalnu privredu, naša javna komunal-
na preduzeća su stabilna, hiljadu ljudi radi 
u našim javnim komunalnim preduzećima 
i imaju redovne plate, redovne usluge i sve 
ostalo. Stabilnost Tuzle ogleda se u javnoj 
imovini i u budućnosti potrebno sačuvati 
javnu imovinu od privatizacije.”

Enes Drljević,direktor Udruženja za • 
razvoj “NERDA”

“Tokom posljednjih godina stvorene su i 
pretpostavke za podržavajući ambijent za 
razvoj poduzetništva i zapošljavanje kroz 
finansijske podrške udruženjima za razvoj 
poduzetništva, a koja su fokusirana na raz-
voj malih i srednjih preduzeća i agrarnog 
poduzetništva. Također i za formiranje 

razvojnih i poduzetničkih centara, učešće 
u Garantnom fondu za pduzetnike i mala 
i srednja preduzeća, za subvencioniranje 
kamata na kredite za poduzetnike sa 
područja Tuzle, kao i za stalni trend 
najnižih administrativnih taksi i naknada 
za registraciju djelatnosti kao i mnoge 
druge vidove podrške.”

Nedret Kikanović predsjednik • 
Kantonalne privredne komore Tuzla

“Kada kažemo da je Tuzla ispunila svoje 
strateške planove koje je planirala do 
2015. godine, onda to govori o uspješnosti 
Tuzle. Ono što želim podcrtati je da je 
prvi strateški cilj u strateškom razvoju Tu-
zle do 2026. godine, stvaranje uslova za 
ubrzani ekonomski razvoj i unaprjeđenje 
konkurentnosti privrede. To sigurno za 
privredu općine Tuzla predstavlja jedan 
dodatni motiv i podstrek za privredni raz-
voj i za investiranje u općinu Tuzla.”

 Pripremio: Dino Kalesić

– Autor publikacije prof. dr Kadrija Hodžić – Prezentacije vezane za razvoj Tuzle
– Jasmin Imamović načelnik Općine Tuzla

Međukomorsko vijeće BiH... 

STABILIZACIJA I JAČANJE CJELOKUPNOG KOMORSKOG SISTEMA BIH

Održana konstituirajuća sjednica Međukomorskog vijeća Bosne i Hercegovine

U prostorijama Vanjskotrgovinske komore Bosne i Herce-
govine, a na inicijativnu predsjednika Komore dr. sc. Brune 
Bojića, održana je konstituirajuća sjednica Međukomorskog 
vijeća Bosne i Hercegovine. Sjednici su prisustvovali pred-
stavnici komorskog sistema Bosne i Hercegovine. U uvod-
nom obraćanju prisutnim predsjednik Bojić je istakao da 
Međukomorsko vijeće treba da bude od velikog značaja 
za cjelokupan komorski sistem. Kazao je kako je osnovni 
zadatak Vijeća jačanje cjelokupnog bh komorskog sis-
tema i njegovo stavljanje u funkciju servisa bh privrede. 
Na konstituirajućoj sjednici je predložen Nacrt Pravila 
međukomorske suradnje o kojem će se svi predstavnici 
Vijeća izjasniti, dati svoje prijedloge i primjedbe te će 
dopunjen biti razmatran na narednoj sjednici. Predstavnici 

komorskog sistema BiH razmatrali su i pitanja skorog ul-
asku Hrvatske u Evropsku uniju i moguće implikacije na 
privredu BiH. Nakon konstruktivne rasprave svih prisutnih 
doneseni su zaključci kojim se zadužuje Kabinet predsjed-
nika Bojića, da dostavi na razmatranje Komisiji za Vanjsku 
trgovinu i carine Parlamentarne Skupštine BiH, Ministarstvu 
vanjske trgovine i ekonomskih odnosa BiH i Ministarstvu in-
ozemnih poslova BiH. Zaključeno je da će Međukomorsko 
vijeće izraditi Vodič za gospodarstvenike o promjenama u 
vanjskoj trgovini nakon ulaska Republike Hrvatske u Evrop-
sku uniju. Međukomorsko vijeće, odnosno komore iz BiH, 
organizirat će seminare, radionice, predavanja radi upozna-
vanja i učešća poslovnog sektora u kreiranju i usvajanju za-
kona i politika u oblasti gospodarstva. 

Neophodno je uskladiti legislativu sa standardima Evropske 
unije. Zadatak koji je pred ovim tijelom u narednom peri-
odu, jeste da se uspostavi direktna suradnja sa Agencijom 
za sigurnost hrane, Uredom za veterinarstvo, Uredom za 
zaštitu bilja i drugim relevantnim organima, intenzivirati ak-
tivnosti svih institucija nadležnih za izgradnju i unapređenje 

sistema infrastrukture kvaliteta u Bosni i Hercegovini. Treba 
insistirati na hitnoj imlementaciji Zakona o sistemu državne 
pomoći u Bosni i Hercegovini, kao temeljni preduvjet za 
realizaciju bilo kakvih sistemskih mjera podrške i krei-
ranja namjenskih fondova i poticaja gospodarstvu. Od Re-
publike Hrvatske i Evropske unije potrebno je zahtijevati 
omogućavanje prijelaznog perioda primjene propisa Evrop-
ske unije na plasman naših proizvoda na tržište Republike 
Hrvatske do trenutka njenog punopravnog članstva u Evrop-
skoj uniji, odnosno do 30.06.2013. godine. Zaključak na 
konstituirajućoj sjednici Međukomorskog vijeća BiH bio je 
da se počne pregovore sa Hrvatskom i Evropskom unijom 
o povećanju kvota izvoza proizvoda biljnog i životinjskog 
porijekla i to za vino na 20.000 hektolitara, šećer na 

200.000 tona, ribu na 2000 tona. Zabraniti uvoz roba iz 
Evropske unije u BiH od onih koji nemaju evropski izvozni 
broj te sezonski zabraniti uvoz prehrambenih roba koje 
Bosna i Hercegovina proizvodi u dovoljnim količinama, 
zaključci su članova Vijeća. Dalje je zaključeno kako je 
neophodno ukazati Pododboru CEFTA, u skladu sa Spora-
zumom, na probleme izvoznika iz BiH koji se odnose na 
podnošenje i prihvaćanje dokaza o porijeklu robe, olakšati 
procedure i postupke pri dokazivanju i razduživanju izvo-
za, osigurati što jednostavniju proceduru i dokumentaciju 
u cilju sprječavanja suvišnog administriranja i povećanja 
troškova u zakonskim propisima i njihovim provedbenim 
aktima te tražiti od nadležnih tijela Republike Hrvatske, pri-
jenos dijela kontigenata detašmana – radnih dozvola u SR 
Njemačkoj. Na konstituirajućoj sjednici je predložen Nacrt 
pravila međukomorske saradnje o kojem će se svi pred-
stavnici Vijeća izjasniti, dati svoje prijedloge i primjedbe te 
će dopunjen biti usvojen na narednoj sjednici. 

D.K.

Iz komorskih udruženja...

NAJAVLJENI VELIKI PROTESTI
Održana sjednica Odbora Grupacije za mlijeko - Ako se stanje ne promijeni doći će do velikih 

protesta - Sumnjamo da su novci došli u ruke poljoprivrednika
Udruženje za poljoprivredu i prehram-
benu industriju Kantonalne privredne ko-
more Tuzla, održalo je 9. sjednicu Odbora 
grupacije za mlijeko Tuzlanskog kantona 
u proširenom sastavu. Članovima Odbora 
je prezentovan Prvilnik o načinu i uslovi-
ma ostvarivanja novčane podrške FBiH  
(Sl.novine 56/12 od 29.06.2012. god.)  a 
kao i na brojnim prethodnim sastancima, 
tema dnevnog reda bile su i neisplaćene 
kantonalne i federalne novčane podrške.  
“U kratkim crtama smo predstavili ovaj 
Pravilnik Federalnog ministarstva za 
poljoprivredu. Moramo istači da su 
poljoprivredni proizvođači ogorčeni 
komplikovanošću procedure i dokument-
acije koja im je neophodna a koju ovaj 
dokument ponovo nalaže.  Kompletna 
ova situacija je rezultat nefunkcionisanja 
Registra poljoprivrednih proizvođača 
koji bi trebao ovu proceduru pojednos-
taviti i smanjiti troškove neposrednim 
proizvođačima. Pokušavamo instituci-
jama vlasti ukazati da se ne mogu ovako 
ponašati prema  poljoprivrednoj proiz-
vodnji, vlastitoj proizvodnji hrane”, rekao 
je Suad Selimović sekretar Udruženja za 
poljoprivredu i prehrambenu industriju 

Kantonalne privredne komore Tuzla. 
Pokazao je i određenu sumnju u raspod-
jelu sredstava, ukupno 15 miliona KM 
namijenjih za podsticaje u prošloj godini. 
Smatra da taj iznos  nije utrošen u poljo-
privredu, da poljoprivredni proizvođači 

nisu dobili tu podršku, jer da jesu, ne 
bi bilo ovako stanje: ”Mi sumnjamo da 
su ti novci došli u ruke poljoprivred-
nika. Nema objave spiskova raspodjele 
podsticaja, ko je, koliko dobio i za koju 
proizvodnju, koji obim proizvodnje je 
napravljen”, dodao je sekretar Selimović. 
Mensur Mehmedović proizvođač mli-

jeka i predsjednik Grupacije mljekara pri 
Udruženja za poljoprivredu i prehram-
benu industriju Kantonalne privredne ko-
more Tuzla, je govorio o teškoj situaciji u 
proizvodnji mlijeka. Istakao je kako ovaj 
Pravilnik već kasni pola godine, kako nije 
obrađena dokumentacija za podsticaje u 
2012. godini  a logično bi bilo da se dan-
as razgovara o podsticajima i planovima 
proizvodnje za narednu godinu, isplaćen 
je tek dio podsticaja za decembar prošle 
godine. “Proizvođači mlijeka, nas oko 
3000 na području Tuzlanskog kantona, 
nikad nismo bili u gorem položaju. Ne 
tražimo puno, ne tražimo povećanje 
otkupne cijene, samo tražimo da ono 
što je dogovoreno, što je obećano ima i 
planiranu dinamiku. Nema podsticaja, 
proizvođači nemaju sredstava, oborena 
je cijena otkupa mlijeka. Vlast nas ne 
čuje. Nema ništa bez aktivnijeg djelovan-
ja u okviru ove Grupacije i još masovnijeg 
udruživanja. Ukoliko se ne promijeni sit-
uacija doći će do velikih protesta. Dok ne 
izađemo na ulice neće nas shvatiti”, na-
javaljuje ponovno dešavanje poljoprivred-
nika na ulicama predsjednik Grupacije 
Mehmedović.

POLJOPRIVREDNICI OPET NEZADOVOLJNI

UPLAĆENA SREDSTVA, POLJOPRIVREDNICI  NEZADOVOLJNI PRIORITETIMA
Udruženje za poljoprivredu i prehrambenu 
industriju Kantonalne privredne komore 
Tuzla, organizovalo je ubrzo još jednu 
sjednicu Odbora grupacije za mlijeko Tu-
zlanskog kantona u proširenom sastavu. 
Raspravljalo se o aktuelnoj problematici 
u proizvodnji mlijeka. Kada je u pitanju 
uticaj suše na proizvodnju stočne hrane 
istaknuto je da je stanje alarmantno i da 
je neophodno poduzeti hitne mjere da se 
pomogne poljoprivrednicima. “Stanje je 
alarmantno i tražit ćemo da se proglasi 
vanredno stanje. Stočari imaju hrane još 
za, otprilike, dva mjeseca”, istakao je 
Mensur Mehmedović predsjednik Grupac-
ije proizvođača mlijeka pri Udruženju za 
poljoprivredu i prehrambenu industriju 
Kantonalne privredne komore Tuzla. Sa 
suše se brzo prešlo na sredstva. Isplata 
novčanih podrški proizvođačima mlijeka 
opet predstavlja problem. Kako je istakao 
predsjednik Grupacije Mehmedović, riječ 
je o neisplaćenim kantonalnim i federal-
nim podrškama za 2011. godinu. Jedan 
dio sredstava je, kao rezultat sastanaka i 
razgovora koje su poljoprivrednici tražili sa 
predstavnicima Vlade Tuzlanskog kantona, 

nedavno i uplaćen ali poljoprivrednici i 
dalje izražavaju nezadovoljstvo: “Glavni 
problem je napravila ministrica finan-
sija koja nije usvojila naš spisak priorieta, 
naš prijedlog farmi koje treba prioritetno 
rješavati i pokušati spasiti. Ne znamo koli-
ka su sredstav uplaćena ali smatramo da se 

ministrica finansija ne bi trebala miješati u 
sredstva koja pripadaju poljoprivrednom 
ministarstvu, ne razumije problematiku i 
ne bi trebala biti na toj funkciji”, izjavio je 
predsjednik Grupacije Mehemdović. Kako 
je istaknuto, poljoprivrednici potražuju 
oko 3,5 miliona KM za 2011. godinu od 

kantonalnog ministarstva a od federalnog 
potražuju dio novčanih podrški za de-
cembar a imaju obećanje da će se učiniti 
napori da se uplate podrške zaključno sa 
majem 2012. godine. “Sredstva više ništa 
ne znače, najveći problem je suša i van-
redno stanje, poljoprivrednici propadaju”, 
izjavio je Mensur Mehmedović predsjed-
nik Grupacije proizvođača mlijeka pri 
Udruženju za poljoprivredu i prehrambenu 
industriju Kantonalne privredne komore 
Tuzla. “Kada je u pitanju isplata zaostalih 
novčanih podrški iz 2011. godine, važno 
je istaći da je 30. jula uplaćeno 715 hiljada 
KM. Dinamika isplate preostalih sredstava 
koja se potražuju, zavisit će od dinamike 
priliva sredstava u Ministarstvu finansija”, 
izjavio je Samid Šarac pomoćnik minis-
tra za poljoprivredu, šumarstvo i vodo-
privredu Tuzlanskog kantona. Sjednica 
Odbora grupacije za mlijeko Tuzlanskog 
kantona u proširenom sastavu je nakon 
opširne rasprave, iznošenja iskustava sa 
terena, prijedloga, rezultirala zaključcima 
koji će nakon što budu usaglašeni, buti 
upućeni predstavnicima Vlade Tuzlanskog 
kantona. 

Članovi Odbora Grupacije za mlijeko TK-a 
pri Udruženju za poljoprivredu i prehram-
benu industriju Kantonane privredne ko-
more Tuzal, uputili su dopisMinistarstvu, 
poljoprivrede, šumarstva i vodoprivrede. 
Resornog ministra Ajanovića su inform-
isali o još jednoj u nizu sjednica Odbora 
Grupacije održanih u kratkom periodu. 
Obavijestitli su ministra da je orazmatrana 
je problematika proizvodnje dovoljnih 
količina kabaste stočne hrane za ishranu 

postoječeg stočnog fonda, jer dugotrajna 
suša nanjela je značajne štete usjevima, 
a naročito kukuruzu koji u proizvodnji 
mlijeka predstavlja osnovnu hranidbenu 
komponentu goveda. Dugotrajna suša je 
značajno umanjila prinose, te narušila 
kvalitet krmiva, zbog čega vlasnici muz-
nih grla, priplodnih junica i tovne junadi 
moraju posegnuti za većim nabavkama 
stočne hrane. Cijene stočne hrane  se 
povečavaju svakodnevno, upravo iz ra-

NOVA OPOMENA I NAJAVA BLOKADE

POLJOPRIVREDNICI NISU ZADOVOLJNI KANTONALNIM PRAVILNIKOM
Odbor Grupacije proizvođača povrća u 
plastenicima na području Tuzlanskog kan-
tona pri  Udruženju za poljoprivredu i pre-
hrambenu industriju Kantonalne privredne 
komore Tuzla, održao je 3. sjednicu u 
proširenom sastavu. Sjednici su prisus-
tvovali i članovi Odbora Grupacije za 
proivodnju komposta i gljiva na području 
Tuzlanskog kantona, pri istom komorskom 
Udruženju. Problemi su isti, razgovaralo 
se o aktuelnoj problematici, prvenstveno 
o primjeni kantonalnog Pravilnika o os-
tvarivanju novčane podrške i njegovom 
uticaju na razvoj poljoprivredne proiz-
vodnje. U obje grupacije pomenuti sporni 
Pravilnik nalaže registraciju osnovne ili 
pretežne djelatnosti. O čemu je riječ pojas-
nio je  Suad Selimović sekretar Udruženja 
za poljoprivredu i prehrambenu industriju 
Kantonalne privredne komore Tuzla: “Da 
apsurd bude veći, kod proizvodnje gljiva 
je nametnuto ograničenje do 50 tona u 
proizvodnji komposta, što znači da neko 
sa samo desetak tona proizvedenih gljiva 
treba da registruje osnovnu djelatnost. 
Smatramo da je to propust. Slabo je stim-
ulisana ova proizvodnja a pravilnik nameće 

dodatne obaveze. Proizvođači ulažu u 
edukaciju, pokušavaju da se zaposle, da 
riješe svoju egzistenciju, da smanje uvoz, 
posebno paprike i paradajza. Moramo 
učiniti sve što je potrebno da proizvođači 

ne ostanu bez podrške koja je veoma 
značajna za razvoj proizvodnje”, izjavio 
je Selimović. Inače, obje proizvodnje su na 
području Tuzlanskog kantona veoma male 
i relativno mlade, prisutna je u posljedjih 
desetak godina. “Plastenička proizvod-
nja, koja inače potiče iz Gradačca, u ve-
likim je problemima već nekoliko godina. 
Očekivali smo poboljšanje situacije a 
problemi su sve veći. Nema dovoljno pod-

sticaja, opterećenje predstavljaju i nove 
stavke u Pravilniku i sve vodi katastrofi. 
Puno je proizvođača koji su već registrova-
li dopunsku djelatnost tako da je ovo novo 
opterećenje koje samo dodatno otežava 
situaciju. Ne znam šta misle u Vladi ali mi 
koji se borimo da proizvodimo, da sman-
jimo uvoz smo u teškoj situaciji. Poseban 
problem su i vremenske prilike koje nam 
stvaraju dodatne probleme a ni to nije reg-
ulisano pravilnikom. Mi pozivamo da nam 
se pomogne, ujedno opominjemo da ćemo 
vrlo vjerovatno posegnuti za blokadama i 
protestima”, rekao je Avdo Salkić pred-
sjednik Odbora Grupacije proizvođača 
povrća u plastenicima na području Tuz-
lanskog kantona. Proizvođače gljiva pred-
stavljao je Naser Jahić: “Nismo zadovoljni 
stavkama Pravinika. Također, predlažemo 
da se ne mijenja iznos novčane podrške 
za proizvodnju gljiva koji iznosi 45 KM 
po toni supstrata. Očekujemo i isplatu 
zaostalih podrški koja je prijeko potrebna 
poljoprivrednim proizvođačima”, rekao je 
Jahić. Zaključci sa ovog skupa će, nakon 
što budu usaglašeni, biti upućeni resornom 
ministarstvu Vlade Tuzlanskog kantona.

Udruženje za poljoprivredu i prehrambenu 
industriju Kantonalne privredne komore Tu-
zla održalo je sjednicu Odbora Udruženja 
kojoj su prisustvovali predsjednici grupacija 
proizvođača mlijeka, mesa, voća, povrća, 
gljiva, organskih proizvoda, pčelarstva, 
peradarstva i proizvođači sadnog materijala. 
Na sjednici se raspravljalo o aktuelnoj prob-
lematici u sektoru poljoprivrede Tuzlanskog 
kantona, Zaključeno je tada da se zahtijeva 
Ministarstava poljoprivrede i Ministarstva 
finansija Tuzlanskog kantona da izvrše up-
latu novčanih podrški poljoprivrednicima u 

skladu sa zakonskim rješenjima koja su iz-
data poljoprivrednicima, zbog alarmantnog 
stanja nelikvidnosti primarne poljoprivredne 
proizvodnje, da premijer Tuzlanskog kanto-
na hitno zakaže sastanak sa predstavnicima 
Udruženje a u vezi sa aktuelnom problema-
tikom u poljoprivredi izraženo je nezado-
voljstvo dosadašnjim poduzetim mjerama 
u nadležnim ministarstvima i ukoliko se ne 
poduzmu određene mjere i aktivnosti poljo-
privrednici su prinuđeni da svoja prava os-
tvaruju putem nadležnih organa, odnosno 
javnih protesta.

SJEDNICA ODBORA UDRUŽENJA ZA POLJOPRIVREDU I PREHRAMBENU INDUSTRIJU

UPUĆENI ZAHTJEVI VLADI TK

JOŠ JEDNA SJEDNICA ODBORA GRUPACIJE ZA MLIJEKO

DOPIS KANTONALNOM MINISTRU
Prijedlog mjera za ublažavanje štete u proizvodnji stočne hrane izazvane dugotrajnom sušom  

zloga što je dugotrajna suša pogodila širi 
region. U cilju prevazilaženja problema 
nedostatka sočne hrane, predstavnici 
Grupacije za mlijeko TK-a smatraju da 
bi stavke u Programu utroška novčanih 
sredstava za 2012. kao što je -Proizvodnja 
kukuruza i sl. stavke, koje zbog suše neće 
biti realizirane  – trebalo da se alociraju 

na novčane podrške za muzna grla, pri-
plodne junice i utovljenu junad. Članovi 
Odbora Grupacije za mlijeko TK-a jed-
noglasno su usvojili sljedeči zaključak 
i dostavljan je ministru kao prijedlog 
rješenja za ublažavanje štete u proizvod-
nji stočne hrane izazvane dugotrajnom 
sušom: U prijedlogu su novačne podške: 

novčana podrška za muzno grlo 1000,00 
KM/grlu, novčana podrška za priplodne 
junice:700,00 KM/grlu i novčana podrška 
za tovno june:500,00 KM/grlu. Istaknuto 
je kako se očekuje ministrovo razumi-
jevanje teške situacije nastale dugotra-
jnom sušom.

VLADA REAGOVALA NA ZAHTJEVE POLJOPRIVREDNIKA

KRENULA ISPLATA ZAOSTALIH PODSTICAJA U POLJOPRIVREDI
Kantonalna vlada uplatila je poljoprivred-
nicima oko dvadeset posto sredstava duga 
za podsticaje iz prošle godine. Resorni 
kantonlni ministar kaže da će određena 
dinamika isplate postojati, jer se dug-
ovanja moraju izmiriti. Premijer, minis-
trica finansija, resorni ministar, ali i cijela 
Vlada ulažu maksimalne napore da se 
obezbjede sredstva, kako bi se pomo-
glo poljoprivrednicima da prebrode ovaj 
težak period. Poljoprivrednici u TK ali i 
cijeloj BiH dugo nisu bili u težoj situaciji. 
I onako teško stanje u poljoprivrednom 
sektoru dodatno je zakomplikovala suša 
koja iz dana u dan uzima svoj danak. 
Vlada TK počela je isplaćivati zaostale 
podsticaje iz 2011. Resorni kantonalni 
ministar kaže da Vlada ulaže napore da se  
što prije  izmire zaostale obaveze prema 
poljoprivrednicima. „Mi smo uplatili oko 
dvadeset posto sredstava iz 2011. godine 
i određena dinamika će postojati ,ona 
se mora stići, jer nove obaveze stižu. Ja 

znam da premijer, ministrica finansiija 
i cijela Vlada daju maksimalne napore 
da da se obezbjede sredstva. Ide teško, 

ali ima naznaka kako to da se uradi i 
vjerujem da će se to završiti kako bi se 
pomoglo poljoprivrednicima da prežive 
ovaj težak period“, kaže Edin Ajanović, 
ministar poljoprivrede,šumarstva i vodo-

privrede TK. Iako bi Program podsticaja, 
kako kaže ministar, trebao biti isključivo 
podsticajni, zbog situacije u kojoj se našla 
poljoprivreda, ove godine ima i socijalnu 
dimenziju. „Podstičemo zasade koji imaju 
kvadraturu, starost, a nemaju rod. Zbog 
nepogode to će biti ove godine možda i 
iduće, jer ti voćnjaci neće imati rod i to je 
način da pomognemo poljoprivrednicima 
da opstanu do boljih vremena“ istakao je 
ministar Ajanović. Uz ovo povećana su i 
sredstva za kapitalna izdvajanja. Cilj je da 
se pomogne nabavka protugradne zaštite. 
Ministarstvo će subvencionirati trideset 
posto investicije kod nabavke protugrad-
nih mreža, a dvadesetpet posto kod dru-
gih kapitalnih ulaganja. Ministar ističe, da 
je situacija sa sušom alarmantna. Poljo-
privrednici u TK iz dana u dan bilježe nove 
gubitke. Ukoliko ovakvo stanje potraje, 
ministar kaže da se razmatra mogućnost 
da se u TK proglasi stanje elementarne 
nepogode.

SJEDNICA ODBORA SEKCIJE ZA PRIJEVOZ TERETA

POJAČATI KONTROLU VOZILA ZA VLASTITE POTREBE
Sekcija za prijevoz tereta u teretnom 
saobraćaju na  području Tuzlanskog kan-
tona, koja djeluje u okviru Udruženja 
za promet i komunikacije Kantonalne 
privredne komore Tuzla održala je III 
sjednicu Odbora. Tema, rekli bismo 
dugogodišnja, rad na crno u teretnom 
saobraćaju, problem za koji se još uvijek 
ne nazire rješenje. Članovi Sekcije su na 
sastanak odbora pozvali predstavnike Min-
istarstva unutrašnjih poslova Tuzlanskog 
kantona i Kantolne uprave za inspekci-
jske poslove, kako bi se razmijenile in-
formacije sa terena i zajednički pokušalo 
naši načina da se suzbiju nepravilnosti u 
prijevozu tereta. Neophodna je opsežnija 
kontrola vozila koja su registrovana kao 
vozila za vlastite potrebe. Smatraju članovi 
Sekcije da je u tom segmentu najviše ne-
pravilnosti, da je u ovoj godini naglo po-
rastao broj vozila za vlastite potrebe što 
u najvećoj mjeri ugrožava poslovanje. 
Po slobodnim procjenama,  za oko 40% 
je umanjen obim posla za prijevoznike 
u teretnom saobraćaju, samo u oblasti 
prijevoza uglja.Članovi Odbora Sekcije 
raspolažu određenim informacijama koje 

su predočili predstavnicima inspekcija i 
policije. Informacije sa terena ukazuju na 

teške nepravilnosti i nezakonite radnje. 
Vlada se informacijama kako se u jeku se-
zone, u segmentu iskop – prijevoz – po-
daja,  sa Dubrava dnevno otuđi oko 500 
tona uglja, sa područja lukavačke općine 
oko 150 tona uglja, sve uz pomoć speci-
jaliziranih mašina, bagera, mehanizacije 
kao u rudnicima, da je sve dio uvezanog 
sistema i da se tome konačno mora stati 
na kraj, ističu članovi Sekcije za prijevoz 

tereta u teretnom saobraćaju. Zahtijevaju 
od nadležnih da se pojača kontola vozila 
za vlastite potreebe. Neophodno je ura-
diti provjere da li se obavljaju aktivnosti 
u skladu sa registrovanim djelatnostima. 
Zaključeno je na ovom skupu da se u 
ime Sekcije za prijevoz tereta u teretnom 
saobraćaju na području Tuzlanskog kan-
tona, uputi dopis resornim kantonalnim i 
federalnim ministarstvima, kantonalnim 
i federalnim inspekcijama, rudnicima ug-
lja na području Tuzlanskog kantona u 
kojem se traži da se ukinu nelegalni rud-
nici (kopovi), da se sprijeći krađa uglja sa 
traka.  Zahtijeva se od prijevoznika da bez 
problema pristaju na kontrole osovinskog 
optrerećenja i tahografa ukoliko to zahti-
jevaju nadležni organi, a od kantonalne 
i federalne inspekcijske traži se koopera-
tivnost i saradnja u otkrivanju i suzbijanju 
nelegalnog rada i rada na crno. Traži se 
aktivnije djelovanje i inspektora i policije 
na terenu. Inspektori i policija su stava da 
se vrše kontrole, izdaju prekšajne prijave, 
prekršioci kažnjavaju. Rad na crno sve više 
uzima maha. Do kada?

D.K.

Udruženje za trgovinu, ugostiteljstvo i turizam...

TRGOVINA BEZ PODRŠKE VLASTI

Održana redovna sjednica Odbora -  Neophodna podrška vlasti – Odvojiti i javnosti prezentirati 
prekršioce zakona – Nije sva trgovian poligon za sivo tržište – Napad na trgovinu zarad ličnih interesa

Udruženje za trgovinu, ugostiteljstvo i tu-
rizam Kantonalne privredne komore Tu-
zla održalo je redovnu sjednicu Odbora 
Udruženja.  Članovi Odbora su razmat-
rali aktuelnu problematiku iz oblasti trgo-
vine kao i najavljeno novo poskupljenje 
osnovnih živtonih namirnica. Raspravl-
jalo se o izjavama predstavnika aktuelne 
federalne vlasti vezano za cjelokupno 
stanje bh društva, sa akcentom na tešku 
situaciju u privedi, potezima i izjavama 
vezanim za oblast trgovine. Nakon rasp-
rava doneseni su zaključci koji će biti 
usaglašeni i u vidu saopćenja za javnost, 
putem medija prezentirani žiteljima Tu-
zlanskog kantona. “Trgovina je veoma  
značajna privredna grana u većini ze-
malja. Ipak u našim pirlikama slovi kao 
jedina privredna grana u koju država 
nije ulagala i ne ulaže. Pored činjenica 
da trgovina nosi najveći teret finansiran-
ja, odnosno, najvećim dijelom učestvuje 
u punjenju budžeta na svim nivoima, 
podstrek vladajućim strukturam da 
ulažu u ovu privrednu granu trebala bi 
biti i činjenica da je najveći broj zapos-
lenih građana upravo u trgovini. Umjes-
to podrške, trgovina je veoma često 
izložena neopravdanim, često površnim 
i neutemeljenim kritikama. Veže se za 
visok procenat sivog tržišta što se trgo-
vini i ne pobija, ali se mora istaći da je 
na koncu to ipak “zasluga” ili krivnja, 
kako koji termin ko želi upotrijebiti, up-
ravo vlasti. Naime, štiteći i podstičući 
one koji pune džepove sebi i svojim 
vlastodršcima, one koji su veoma često 
u prekršaju, one koji su široj javnosti 
poznati kao prekšioci zakona i za koje 
postoje brojne prijave i dokazi, pravi 
plodno tlo za nepravilnosti u oblasti 
trgoine. Mi koji u trgovini poslujemo 
po propisanim zakonima, želimo da se 
ogradimo od negativnosti, želimo da nas 
i vlast odvoji od prekršitelja zakona i da 
konačno primjeni sve zakonske mjere 
kako bi spriječila dalje nepravilnosti u 
trgovini. Smatramo da zaslužujemo da 
nas javnost doživljava kao privrednu 
granu, koja je najveći nosilac ogromnog 
tereta  državnih nameta i zapošljavanja 
radnika i da oni koji su “korov u našem 
žitu” budu prezentovani javnosti kao 
takvi. Također, ističem da trgovini pri-
padaju sve zasluge i pohvale što je 
naše tržište dobro snabdjeveno, imamo 
kvalitetnu i raznovrsnu ponudu, na za-
dovoljstvo naših kupaca. Opet moram 
istaći nezauzimanje države za trgovinu 
i kupce, i reći da nam ne ide na ruku to 
što se, radi ubiranja poreza i visokim 

nametima zbog vlastitih prohtjeva, dižu 
cijene proizvoda i ne našom krivicom, 
dakle, ne krivicom trgovine i trgovaca, 
građani dolaze u još težu situaciju, još 
više se utiče na ionako optereće džepove 
naših kupaca, posebno kada je riječ o os-

novnim životnim namirnicama.  Svjedo-
cimo smo posljednjih dana kako pojedini 
predstavnici naše vlasti, zarad vlastitih 
interesa, pokušavaju prebaciti odgovor-
nost na trgovinu. Znamo mi da se služe 
našim parama za vlastite promocije ali 
isto tako da primjenju pozatu devizu 
kako je napad najbolja odbrana. I sa ovog 

skupa upućujem apel aktulenoj vlasti, 
tačnije, pojedinim ministrima koje ne 
želim pominjati mada se zna koji ministar 
se bavi glumom, da svoju odgovornost i 
nesposobnost ne prebacuje na druge koji 
se trude da u ovim teškim vremenima 
rade što bolje, što poštenije i na opće do-
bro. Trgovina funkcioniše na veoma ni-
skim-malim maržama koje čak ne mogu 
da pokriju niti osnovne troškove, mnoge 
firme su zbog niskih marži u gubicima, 
kreditno zaduženi. Mnoge firme se bore 
za opstanak na tržištu, da zadrže upos-
lene radnike, dok država sa svoje strane 
svojim pasivnim odnosom doprinosi sva-
kodnevno novim otpuštanjima radnika i 
smanjenu potrošnje, što direktno utiče 

na smanjenje prometa koji za posljedice 
ima sve veći broj zatvorenih firmi, kao 
i samostalnih trgovinskih radnji. Ipak, 
nalazimo prostora da budemo društveno 
odgovorni, trudimo se da pomognemo 
zajednici u kojoj radimo i živimo, da-
jemo svoj maksimalni doprinos razvoju 
sredine u kojoj živimo, pomažemo one 
kategorije stanovništva kojima je pomoć 
najpotrebnija”,  izjavio je nakon sastan-
ka Kasim Selimović, predsjednik Odbora 
Udruženja za trgovinu, ugostiteljstvo i 
turizam Kantonalne privredne komore 
Tuzla. 
Bila je ovo ujedno prilika i da se razgovara 
o sajamskim aktivnostima do kraja ove go-
dine na kojima bi mogle učestvovati firme 
članice Udruženja za trgovinu, ugos-
titeljstvo i turizam Kantonalne privredne 
komore Tuzla. Izraženo je interesovanje 
za nastupe na značajnim sajamskim man-
ifestacijama u Bosni i Hercegovini. Riječ 
je, prema datumu održavanja sajmova, 
o sajmu u Gradačcu - 39. međunarodni 
sajam poljoprivrede i prehrambene indus-
trije koji se održava od 29.8. do 1. sep-
tembra. Nakon toga, “privredna ekspedic-
ija” koju organizuje Kantonalna privredne 
komore Tuzla u zajedničku sajamsku 
izložbenu postavku, seli u Bihać. U gradu 
na Uni održava se veoma značajan, jubi-
larni 10. međunarodni ekološki sajam “ 
EKOBIS 2012” koji će biti održan od 6. 
do 9. septembra, u organizaciji Privredne 
komore Unsko-sanskog kantona i Van-
jskotrgovinske komore BiH. Ove godine, 
sajam će biti tematski posvećen energet-
skoj efikasnosti. U septembru je i sajam 
u Bijeljini. Akcionarsko društvo “Grad” 
Bijeljina će u Bijeljini organizovati XI 
međunarodni poljoprivredni sajam “IN-
TERAGRO 2012”. Sajam će se održati 
od 19. do 22.septembra 2012. godine. 
Iz Bijeljine bi zajednička postavka tre-
bala biti postavljena i u Zenici. Generalni 
BH sajam, 19. po redu “Zeps 2012” biće 
održan od 2. do 6. oktobra. Kantonalna 
privredna komora Tuzla će pokušati re-
alizovati zajednički nastup firmi članica 
Komore na još jdvije značajne sajamske 
manifestacije u ovo jgodini. Riječ je o 
Međunarodnom 16. sajmu malih i sred-
njih preduzeća, preduzetništva i firmi u 
osnivanju “DOBOJEXPO 2012” (prošle 
godine organizovan u oktobru), te na 
11. mešunarodnom sajmu privrede/gos-
podarstva “Brčko 2012” kojie će biti u 
Brčkom održan od 16. do 20. novembra, 
a u organizaciji Privredne komore Brčko 
Distrikta.

 D.K.

Predstavljamo nove članice... 

“SPARKASSE BANK” SARAJEVO - FILIJALA TUZLA

“Sparkasse bank” Sarajevo - filijala 
Tuzla, od avgusta je članica Kanton-
alne privredne komore Tuzla. Po us-
taljenoj praksi nove članice Komore, 
dobiju zasluženi prostor u prvom 
narednom Komorskom informatoru. 
Ovaj broj donosi nekoliko značajnih 
podataka o novoj članici. Naime, 
“Sparkasse Bank” je prisutna na 
tržištu BiH 13 godina sa sjedištem u 
Sarajevu, a od 2007. je članica austri-
jske grupacije Steiermärkische Spar-
kasse. Gotovo stopostotni vlasnik 
Steiermärkische Sparkasse je najveća 
regionalna banka na jugu Austrije 
i kao članica Erste Bank i Sparkas-
sen grupe, dio je najjače grupe ba-
naka fokusiranih na poslovanje sa 
stanovništvom, malim i srednjim 
preduzećima u Evropi. Sparkasse tim 
od 430 uposlenika, opslužuje gotovo 
180.000 klijenata putem poslovne 
mreže od skoro 50 poslovnica širom 
BiH.  Banka nudi sve vrste konven-
cionalnih i modernih bankarskih us-
luga uključujući finansijske usluge 
S-Leasinga, te usluge posredovanja u 
kupovini i prodaji nekretnina putem 
sestrinske agencije S-Real, te posre-
dovanja u poslovima osiguranja 
putem kompanije S-Premium. 

Matična kuća Steiermärkische Spar-
kasse je tokom tradicije poslovanja 
od gotovo 200 godina izgradila 
prepoznatljivu „marku Sparkasse“ 
sa crvenim znakom   koji predstav-
lja: sigurnost, povjerenje i tradiciju, 
što je čini pouzdanim partnerom 
za uposlenike i klijente, solidan, na 
krize otporan poslovni model snažne 
i uspješne grupacije i ekonomski 
uspješan koncept koji prati principe 
društvene odgovornosti. Krajnji cilj 
Sparkasse Bank je razvijati se prema 

SUPER KREDITNE KARTICE 
- do 5.000 KM bez jemaca!

Novac pri ruci gdje god krenete – 
kreditne kartice Visa Classic, Master-
Card Plus i Diners, omogućuju vam 
da:

robu i usluge kupujete i • 
koristite danas, a troškove 
otplaćujete u budućnosti,

obavljate sigurne i jednostavne • 
kupovine,

birate datum otplate mjesečnih • 
obaveza prema vašim 
mogućnostima. 

Uživajte u kupovini uz brze i 
povoljne kredite iz naše akcijske 

ponude:

SUPER GOTOVINSKI 
KREDIT

NA BANKOMATU 

do 4.000 KM bez jemaca i bez 
kamate

Ovaj jedinstveni proizvod na našem 
tržištu omogućava vam da:

podižete manje iznose kredita • 
iz odobrenog limita kada vi to 
želite,

birate na koliko rata želite • 
kredit (3, 6, 9 ili 12),

koristite mogućnost odgode • 
plaćanja do 50 dana.

Za više informacija o gotovinskom 
kreditu na bankomatu posjetite 
najbližu poslovnicu ili pozovite Info 
centar: 

033 280 300 ili

posjetite web stranicu:

www.sparkasse.ba 

internacionalnim standardima grupe u mod-
ernu banku koja zadržava tradicionalne vri-
jednosti društvene odgvornosti Sparkasse, i 
pozicionirati se među vodeće banke u BiH.  

Sparkasse Bank je u proteklom periodu zasig-
urno bila jedna od najdinamičnijih i najbrže 
rastućih snaga na bankarskom tržištu, čemu 
svjedoče stope rasta u svim segmentima 
poslovanja koje su daleko iznad tržišnih 
trendova. Banka je u 2011. godini, sa rastom 
ukupnih kredita od preko 20 posto i novim 
plasmanima privredi i stanovništvu od preko 
300 miliona KM, zadržala poziciju jedne od 
kreditno najaktivnijih banaka u zemlji, i time 
pouzdanog partnera privrede i stanovništva 
BiH. Štednja u Sparkasse Bank iz godine 
u godinu raste sa stopama i do 30 posto, a 
ovakvom povjerenju štediša je sigurno do-
prinijelo to što je Sparkasse Bank prva i jedina 
na tržištu ponudila štednju pokrivenu garanci-
jom matične kuće, Steirmaerkische Sparkasse. 
Austrijska vlasnica je  ovim garantnim doku-
mentom potvrdila strateško opredjeljenje da 
dugoročno ulaže i razvija poslovanje u BiH. 

Za više informacija o gotovinskom kreditu na 
bankomatu posjetite najbližu poslovnicu ili 
pozovite Info centar: 033 280 300 ili posjetite 
web stranicu: www.sparkasse.ba 

D.K.

Novi poslovni uspjesi firme “Izazov”... 

KVALITET PREPOZNAT VAN GRANICA BIH

U pripremi novi proizvodni objekat – 
Otvaranje novih radnih mjesta

 - Instalirani najsavremeniji uređaji 
– Nastupi na značajnim sajamskim 

manifestacijama

U skladu sa očekivanjima, pa čak i više 
od očekivanog pokazao se pravilnim i 
uspješnim poslovni potez otvaranja proda-
jnog objekta “Izazov” u tuzlanskom naselju 
Miladije. Pokazalo se da je to mjesto 
predodređeno za salon namještaja, veliki, 
kvalitetni, moderno uređeni. Ujedno, u 
ovim teškim vremenima, otvorilo je prostor 
za nova radna mjesta, zapošljavanje koje 
u posljednje vrijeme karakterišu negativni 
tokovi u cijeloj Bosni i Hercegovini. Prkosi 
tome menadžment firme “Izazov” doo Ka-
lesija članice Kantonalne privredne komore 
Tuzla. Upravo onako kako je i očekivano, 
kako je i izjavio prvi čovjek ovog značajnog 
privrednog subjekta Esad Jakubović, bila je 
to naznaka nekog novog perioda, ljepših 
dana, novih poslovnih uspjeha, jednog 
novog, modernog pogleda i pristupa drvnoj 
industriji, proizvodnji namještaja. 

“Otvorio je taj objekat 12 novih radnih 
mjesta. Generalno, mi se trudimo biti uz 
naše ljude, težimo jednom umjerenom raz-
voju i pokušavamo u teškim vremenima 
biti mjesto gdje rade zadovoljni ljudi. Kako 
se dobro dobrim vraća, mi se uspješno 
borimo i sa svim nedaćama koje donosi 
kriza. Idemo u novu investiciju, otvaramo 
novi proizvodni objekat. Riječ je o objektu 
površine oko 4000 kvadratnih metara za 
koji smo već potpisali Ugovor i dali avans 
za kupovinu najsavremenijeg CNC obrad-
nog centra za proizvodnju namještaja čija 
će vrijednost, kada bude instaliran u našem 
novom objektu, biti oko pola miliona ma-
raka. Zaokružit će to ulaganja za ovu i 
prošlu godinu na oko 5 miliona maraka, ne 
računajući ulaganja u novi objekat u Mi-
ladijama. Ovaj novi proizvodni objekat će 
otvoriti, što nas posebno raduje, mjesto za 
prijem novih najmanje 20 radnika”, izjavio 
je Esad Jakubović vlasnik firme “Izazov” 
doo Kalesija. 

Počele su aktivnosti na prijemu radnika, 
obavljeni su preliminarni razgovori sa 
kadrom koji je eudkovan za rad na CNC 
uređajima. Srednjoškolski centar u Ka-
lesiji u posljednjih nekoliko godina školje 
CNC tehničare i već je nekoliko završenih 
tehničara našlo posao u firmi “Izazov”. 

Značajano je pomenuti i segment sajamskih 
aktivnosti koje je menadžment “Izazova” 
označio kao veoma važan i ne odustaje od 
izlaganja na prestižnim sajamskim mani-
festacijama i pored teške situacije u kojoj 
se nalazi drvna industrija Bosne i Hercego-
vine. “U oktobru ćemo biti sudionici sajma 
u Zagrebu “Interio”. Nakon toga ćemo 
biti učesnici na jednoj od najznačajnijih 
sajamskih manifestacija iz ove oblasti a to 
je sajam u Kelnu. Mi puno polažemo na 
sajamske aktivnosti, svojevremeno smo bili 
redovni učesnici svih zajedničkih sajam-
skih postavki koje je organizovala Kanton-
alna privredna komora Tuzla, i mislimo da 
je to ispravan put, da sajmovi i kvalitetan 
nastup, mogu donijeti puno dobrog. Ovo 
govorim temeljem činjenice da smo mi, 
drektno ili indirektno, zahvaljujući našim 
sajamskim aktivnostima otvorili tržišta 
van Bosne i Hercegovine. Počeli smo sa 

izvozom u Crnu Goru i Holandiju, od ran-
ije izvozimo za Hrvatsku. U jedanaestom 
mjesecu se spremamo na sajam u Briselu 
na kojem bi trebali, sve je već dogovoreno, 
izložiti trideset naših modela, prototipova 
namještaja koji će zauzeti centralno mjesto 
na sajamskoj postavci i ponudi proizvodno 
trgovačkog preduzeća, jedne partnerske 
firme koja posluje u Hrvatskoj i Holandiji. 
U planu je i formiranje jednog zajedničkog 
preduzeća u Kalesiji, mješovitog preduzeća 
sa holandskim i bosanskim kapitalom a 
koje bi se bavilo proizvodnjom stolica vi-
soke kvalitet. Sve su to rezultati sajma, 
mi znamo da ulažemo i predstavljamo se 
u svijetu kako bi nam to dugoročne doni-
jelo određene rezulatate i poslove i evo, 
mi smo dokaz da je isplativo nastupati na 
sajmovima. Naravno, mi ih biramo ciljano, 
znamo gdje treba otići i s kim razgovarati 
ali jave se i sami oni koji prepoznaju vaš 
kvalitet, ponudu, moderan pristup”, is-
takao je Jakubović  dodavši kako su mu 
nastupi na sajmovima u Hrvatskoj donijeli 
i slatke brige, više kupaca nego što je tre-
nutno moguće proizvesti namještaja. I to će 
biti riješeno, otvaranjem novog proizvod-
nog pogona. 

“Moj cilj je da bar 30 do 40% povećamo 
proizvodnju novim proizvodnim objek-
tom i da više nemamo slatke brige da 
možemo više prodati nego proizvesti. Za 
potrebe sajamske prezentacije “Izazova” 
angažovani su brojni stručnjaci i to je 
prepoznato. Naš kvalitet je prepoznat  i 
to nas raduje”, istakao je Esad Jakubović. 
Ne čudi ovaj podatak kada se zna da je u 
firmi “Izazov” instalirana najsavremenija 
oprema. Riječ je o posljednjim tehničkim 
dostignućima u ovoj industriji koji su za-
stupljeni u najvećim i najkvalitetnijim fir-
mama u svijetu. Već je instalirano 5-6 CNC 
strojeva, visoka je tehnologija, radi se na 
organizaciji i edukaciji radnika. Konstantan 
razvoj, konstantno otvaranje radnih mjesta, 
briga o ljudima, sve bez razumijevanja i 
pomoći nadležnih, bez pomoći bez olakšica 
bez podsticaja, vlastitim sredstvima, napori-
ma, idejama...

D.K.

dio tokom trajanja Ugovora o partnerstvu. 
EPBiH će dogovoriti Ugovor o partnerstvu 
na principu koji će osigurati partnerima da 
sudjeluju u upravljanju privrednim društvom 
kroz predstavnike u Upravi i Nadzornom od-
boru. Primjena konsenzusa je preferirani me-
tod za donošenje ključnih odluka, navodi se 
u javnom pozivu. “Vlada FBiH će razmotriti 
osiguranje garancija za financiranje projekta. 
Potrebne garancije će bili razmatrane nakon 
definisanja financijskog strukturiranja pro-
jekta. Partneri će se dogovoriti oko raspod-
jele prava na snagu i energiju proizvedenu 
iz TE Tuzla blok 7. Zajedničko vlasništvo 
nad osnovanim privrednim društvom se 
ograničava na odredeni vremenski period, 
nakon čega se očekuje da JP EPBiH preuz-
me 100% vlasništva. Izlaz iz partnerstva 
će biti dogovoren i činiti će dio Ugovora o 
partnerstvu”, ističu iz Elektroprivrede BiH. 
Vlada FBiH podržat će sklapanje dugoročnih 
ugovora o snabdijevanju putem kojih će biti 
garantovana sirovinska osnova za dugoročno 
funkcioniranje Bloka 7. Elektroprivreda BiH 
u ovom investicijskom projektu vrijednosti 
1,5 milijardi KM sudjeluje u osnovnom ka-
pitalu do 25 posto. Početak izgradnje Bloka 
7 planiran je 2014., a početak proizvodnje 
2018. godine. Rok za dostavu prijava zainter-
esiranih investitora je 14.9.2012. godine. 

D.K.

Sto posto ostvarenje proizvodnje u pro-
teklom mjesecu nova je pobjeda Krekinih 
komorata koji teže ka ostvarenju sve većeg 
godišnjeg proizvodnog plana koji ove god-
ine iznosi 2.645.000 tona iskopanog uglja. 
Tim rezultatima svakako je doprinijela i 

modernizacija rudarske mehanizacije u ovoj 
godini. To se najprije odnosi na generalne 
remonte rotornih bagera S.H-630 i SRs-402 
namijenjenih za potrebe Rudnika “Šikulje” i 
“Dubrave”, te nabavku kombajna za izradu 
jamskih prostorija u Rudniku “Mramor”. Sa 
rudarskim pozdravom “Sretno” , Sindikat 
Rudnika “Kreka”zajedno sa menadžmentom 
rudnika uputio je iskrene čestitke svim za-
poslenicima na ovim izvanrednim proiz-
vodnim rezultatima, saopćeno je iz Rudnika 
“Kreka”.

NOVE PROIZVODNE 
POBJEDE KREKINIH 

KOMORATA
Nepovoljni vremenski uvjeti u vidu visokih 
temperatura nisu bili prepreka da rudari Rud-
nika “Kreka” u julu ostvare proizvodnju od 
241.920 tona.

Vijesti iz privrede...

MEĐUKOMORSKO 
VIJEĆE BiH

VEĆ DJELUJE
Nedavno formirano Međukomorsko vijeće 
BiH već poduzima određene aktivnosti da 
bi ojačalo cjelokupan bh. komorski sistem 
i stavilo ga u funkciju servisa privredi BiH. 
Predsjednik Vanjskotrgovinske komore BiH 
Bruno Bojić, na čiju inicijativu je održana i 
konstituirajuća sjednica tog vijeća, rekao je 
Feni da je od visokog predstavnika u BiH i 
prvog zamjenika visokog predstavnika, Val-

entina Inzka i Rodericka Moorea, zatražio 
omogućavanje prijelaznog perioda primjene 
propisa Evropske unije na plasman bh. 
proizvoda na tržište Republike Hrvatske 
do trenutka njenog punopravnog članstva 
u EU, odnosno do 30. juna 2013. godine. 
“Međukomorsko vijeće izradit će Vodič za 
gospodarstvenike o promjenama u vanjskoj 
trgovini nakon ulaska Hrvatske u Evropsku 
uniju i on će biti dat na saglasnost, već se or-
ganiziraju seminari radi upoznavanja i učešća 
poslovnog sektora u kreiranju i usvajanju za-
kona i politika u oblasti gospodarstva i tu smo 
krenuli s Brčko Distriktom BiH, upostavljena 
je direktna suradnja s Agencijom za sigurnost 
hrane, Uredom za veterinarstvo, Uredom za 
zaštitu bilja i drugim relevantnim organima,a 
uputio sam i entitetskim ministarstvima pol-
joprivrede dopis da dostave popis robe koje 
žele izvoziti”, rekao je Bojić. U izjavi Feni, 
predsjednik Vanjskotrgovinske komore BiH je 
istaknuo da će djelovanje Vijeća biti usmjer-
eno na zabranu uvoza robe iz Evropske unije 
u BiH od onih koji nemaju evropski izvozni 
broj, kao i zabranu sezonskog uvoza robe 
koje imamo u dovoljnim količinama. Bojić 
je, također, naglasio da je potrebno započeti 
pregovore s Hrvatskom i Evropskom unijom 
o povećanju kvota izvoza nekih proizvoda 
biljnog i životinjskog porijekla te poduzeti još 
neke radnje radi zaštite domaće proizvodnje 
da neki ne bi imali maćehinski odnos prema 
BiH, već je posmatrali kao partnera. O tome 
i sličnoj tematici, kako je rekao, više će biti 
riječi na narednoj sjednici Međukomorskog 
vijeća BiH u septembru.

Izdavanje ATA karneta

TREĆI OBRAČUNSKI PERIOD

Nastavlja se izdavanje ATA karneta u Uredu 
Vanjskotrgovinske komore Bosne i Herce-
govine u Tuzli pri Kantonalnoj privrednoj 
komori Tuzla. Podizanje dokumenata vrši 
se na mjestu gdje je zahtjev i podnesen. 
“Kada su u pitanju izdati ATA karneti i 
dodatni listovim u periodu od 1. juna do 
31. jula, pristigla su 52 zahtjeva od čega je 
bilo 28 zahtjeva za izdavanje ATA karneta 
i 24 zahtjeva za izdavanaje dodatnih litova 
za ATA karnet. Od 28 zahtjeva za izda-
vanje ATA karneta 18 zahtjeva su podnijela 
fizička lica iz sljedećih opština: Bijeljina, 
Šamac, Brčko Tuzla; Orašje, Gračanica, Lu-
kavac, Maglaj, Živinice, Zvornik, Podorašje 
i Srebrenik, a 10 zahtjeva su podnijele firme 
iz Bijeljine, Banovića, Tuzle, Gačance, 
Orašja, Živinica i Gradačca. 22 fizička 
lica podnijela su zahtjev za izdavanje do-
datnih listova, a ostala2 zahtjeva stigla su 
iz privrednih društva”, izjavila je Suada 
Rekić  stručni saradnik u Uredu za pružanje 
informacija o ATA sistemu i izdavanje ATA 
karneta Vanjskotrgovinske komore u Tuzli. 
Sve dodatne informacije, kao i potrebne up-
ute o ATA sistemu i obrasce, zainteresirani 
mogu pronaći na web stranici Vanjsko-
trgovinske komore BiH www.komorabih.
ba ili direktno – na osnovu dole navedenih 
kontakt informacija kao i u Uredu Vanjsko-
trgovinske komore Bosne i Hercegovine u 
Tuzli pri Kantonalnoj privrednoj komori Tu-
zla - Trg slobode bb – 75000 Tuzla - Tel/
fax. +387/35/258-266 i  Fax:+387/35/258-
271, Email: atatz@komorabih.ba -  kontakt 
osoba: Suada Rekić.

IZGRADNJA BLOKA 7
U TE TUZLA: 

TRAŽI SE STRATEŠKI 
PARTNER ZA NAJVEĆU 

POSLIJERATNU 
INVESTICIJU

Javni poziv za pretkvalifikaciju za izbor pro-
jektnog partnera za zajedničko ulaganje u 
projekat izgradnje bloka 7 - 450 MW u ter-
moelektrani Tuzla je napokon objavljen na 
internetskim stranicama Službenog glasnika 
BiH, prenijela je eKapija. Ovim Elektro-
privreda BiH, kako je nedavno i najavio 
njen direktor Elevedin Grabovica, kreće u 
najveću poslijeratnu investiciju u BiH. Kako 
je već ranije najavljivano iz Elektroprivrede, 

među principima za izbor projektnog part-
nera naznačeno je da prirodni resursi ostaju u 
vlasništvu Federacije BiH i ne mogu biti pred-
met privatizacije putem zajedničkog ulagan-
ja. Navedeno je također da će sa odabranim 
partnerom biti formirano privredno društvo 
koje će voditi pripremu, izgradnju i eksploat-
aciju objekta i biti vlasnik nad objektom, što 
će odgovarati udjelima partnera, s tim da Ele-
ktroprivreda BiH ne može imati manjinski 

OTVORENA VRATA REGIONA – IZVOZ U SRBIJU I HRVATSKU

Uspješan kolektiv: “Imel” ddo Lukavac...

Sklopljen Ugovor sa Ministarstvom Sigurnosti BiH o isporuci Kaspersky antivirusnog rješenja – 
Sklopljen  ugovor o prodaji informacionog sistema “ImelBis ERP”  i sa fabrikom pumpi i 

prečistača “Pobjeda”  dd Tešanj

Rijetki su danas kolektivi koji se mogu 
pohvaliti tako velikim poslovnim rezulta-
tima, zadržanim socijalnim  dimenzijama, 
osjećajem za društveno odgovorno. Takva 
je zasigurno firma, članica Kantonalne 
privredne komore Tuzla, “Imel” ddo Lu-
kavac. Evo samo dvije informacije koje 
idu u prilog rečenom a govore o sklapanju 
dva veoma značajna poslovna ugovora. 
Krenimo redom, novim ugovorom sa 
Ministarstvom Sigurnosti BiH o isporuci 
Kaspersky antivirusnog rješenja, Imel 
d.o.o. Lukavac je dokazao da je vodeća 
kuća po pitanju implementacije i isporuke 
iz oblasti bezbjednosti informacionih sis-
tema. Napomene radi, ove godine “Imel” 
d.o.o. lider u distribuciji legalnih softver-
skih rješenja, potpisao je ugovore za is-
poruke licenciranih softverskih rješenja 
sa više od dvije stotine pravnih subjekata, 
vodećih kompanija iz regiona i vladinim 
sektorom. Kao dokaz da ima i onih kojima 
trenutna ekonomska kriza ne predstav-
lja prepreku u poslovnim aktivnostima je 
poznata lukavačka firma “Imel” doo koja 
je sklopila još jedan ugovor o prodaji in-
formacionog sistema “ImelBis ERP”  i to 
sa fabrikom pumpi i prečistača “Pobjeda”  
dd Tešanj.  
Implementacija  “ImelBis” softvera  krenu-
la je početkom avgusta  a završetak prve 
faze planiran je za kraj tekuće godine. 
Ovim i sličnim implementacijama “Imel” 
d.o.o.  je omogućio svojim partnerima 

da uvođenjem kvalitetnog informacionog 
sistema u mnogome unaprijede svoje 
poslovanje. Mora se imati u vidu da infor-
macione tehnologije imaju niz prednosti u 
cilju poboljšanja položaja preduzeća, koje 
se ogledaju u  modernizaciji poslovnih 
aktivnosti  uz povećanje produktivnosti 
rada,  boljem finansijskom poslovanju 
preduzeća,  racionalnom korišćenju ka-
paciteta, resursa i energije,  kvalitetnoj dis-
tribuciji materijala, roba i usluga. “Imel” 
d.o.o.  Lukavac je firma koja po mnogo 
čemu može služiti za primjer; kolektiv 
mladih stručnjaka, ukupno 25 zaposlenih 
visokostručnih i visokospecijalizovanih 
osoba, kolektiv u kojem se konstanto 
ulaže u edukaciju i usavršavanje zapos-
lenih. Jedan je od rijetkih kolekiva u ko-
jem strukturu zaposlenih 40% čine žene, 
firma koja brine o svojim radnicima, 
društveno odgovorno preduzeće. Opred-
jeljenje menadžmenta i zaposlenih da 
istraju u zacrtanom cilju ispunjenja  za-
htjeva svojih klijenata i dovelo ih je u 
poziciju da predstavljaju avangardu u  
bosanskohercegovačkim firmama koje se 
bave informacionim tehnologijama i infor-
macionim sistemima. Kvalitetan proizvod, 
kvalitetna usluga, sve u zadatom roku i 
po povoljnim cijenama, otvorilo je firmi 
“Imel” d.o.o.  Lukavac  vrata tržišta u ci-
jeloj Bosni i Hercegovini a od nedavno i u 
Srbiji i Hrvatskoj.

D.K.

SVe je pOčelO Iz DOmA 
KULTURE, 94. GODINE...

“IMEL” d.o.o. Lukavac je osnovan 
1994. godine., a svoj rad je započeo 
sa školom računara u prostorijama 
Doma Kulture Lukavac da bi se 
do danas razvio u firmu sa širokim 
spektrom  proizvoda i usluga. Proiz-
vodni i uslužni  program se širio prema 
zahtjevima i potrebama tržišta. Danas 
se djelatnost preduzeća Imel d.o.o. 
može podijeliti u dvije divizije: BIS - 
proizvodnja kako tipskih tako i namjen-
skih softverskih rješenja za poslovne 
subjekte svih veličina na regionalnoj 
razini, reinženjerig poslovnih procesa, 
informaciona podrška; poslovni kon-
salting i edukacija.BIT – promet, servis 
i montaža IT opreme; informaciono 
tehnički konsalting; računarske mreže; 
bezbjednost informacionih sistema; 
procesna primjena IT; ... Najvažnije od-
like Imela se ogledaju u predanom pris-
tupu poslu, kvalitetnoj usluzi, neprekid-
nom servisu, mogućnosti kvalitetne 
analize poslovanja koja je u sadašnjim 
tržišnim uslovima privređivanja veoma 
bitna za rukovodstvo preduzeća, u or-
ganizovanju, upravljanju poslovnim re-
zultatom i planiranju poslovne politike.

Primjer uspješnog privrednog društva...

O preduzeću “Herceg” d.o.o. Srebrenik 
smo pisali u Komorskom informatoru, pra-
tili godišnjice, nove poslovne uspjehe. Iz 
ove porodične firme postepeno, ne napad-
no, nekako u skladu sa rastom i razvojem, 
stižu i nove informacije o novim proizvod-
nim, tržišnim, tehnološkim, iskoracima. 
Tako se danas u proizvodnim pogonima 
društva Herceg nalaze od najjednostavnijih 
do nasloženijih proizvoda iz programa pvc 
i al prozora i vrata, luftirajućih fasada (tipa 
staklo, alukobond, trespa i sl.), balkonske, 
stubišne i dvorišne ograde, sekciona vrata, 
građevinska limarija. “Ono što naši budući 
kupci trebaju da znaju jeste činjenica da 
naši proizvodi sa aspekta zdravlja i sig-
urnosti zadovoljavaju najviše svjetske 
standarde. Naši prozori i vrata su energet-
ski efikasni proizvodi, izvanredne zvučne i 
toplotne izolacije, čuvaju okolinu i spadaju 
u kategoriju „zelenih“. Pored proizvodnje, 
za sve naše proizvode obavljamo veoma 
kvalitetnu montažu, servis i održavanje u 
garantnom i vangarantnom roku. Pred vlas-
nicima, menadžmentom i zaposlenicima su 
jasni ciljevi koji su usmjereni na održavanje 
visokog kvaliteta naših proizvoda, povoljne 
cijene, kratke rokove isporuke a sve u cilju 
zadovoljenja potreba i zahhtjeva naših cijen-
jenih kupaca”, kazao je Ramiz Karić direktor 
“Herceg” doo Srebrenik. Proizvodi iz ovog 
uspješnog privrednog subjekta sa područja 
Tuzlanskog kantona, našli su svoje kupce na 
tržištu u Bosni i Hercegovini i inostranstvu. 
Savremeno tržište, posebno ono u razvijen-
im zemljama zapada, zahtijeva visoke stand-
arde koji su u firmi “Herceg”  zadovoljeni 

temeljem brojnih neophodnih certifikata, 
bez kojih bi vrata ino-tržišta bila zatvorena. 
“Posjedovanje prestižnih certifikata, kon-
stantno sticanje novih znanja, uvođenje 
novih tehnologija, od velikog su značaja za 
strukturu plasmana naših proizvoda u kojoj 
je strano tržište zastupljeno više od 70%. 
Nije potrebno naglašavati koliko su samo 
zahtjevna tržišta Belgije, Holandije, Austri-
je, Švicarske, Norveške, Luksemburga, Slov-
enije i daleke Australije. Temeljem podatka 
da mi izvozimo u pomenute zemlje, da im-
amo pozitivne povratne informacije, da su 
naši kupci zadovoljni, da imamo kvalitetne 
ugovore, možemo reći da imamo kvalitetne 
i savremene proizvode koji zadovoljavaju 
visoke kriterije”, istiće direktor Karić. 

Zadovoljni su i radnici u firmi “Herceg” doo 
Srebrenik, što se da zaključiti od ulazne 
rampe, kroz kontakte sa svim zaposlenim 
u upravnoj zgradi u proizvodnim pogoni-
ma. Više od 250 zaposlenih su zajedno sa 
menadžmentom zadovoljni i što se u ovom 
privrednom društvu uspješno preživio prvi 
talas ekonomske krize i pored činjenice da 
podrške vlasti skoro da nije ni bilo: “Svakako 
smo na zemlji i ne gajimo lažne iluzije da nas 
je kriza mimoišla. Osjetili smo je u značajnoj 
mjeri ali nas više brine činjenica da će 
posljedice ekonomske krize u nadolazećem 
vremenu biti razornije za sve privredne sub-
jekte u Bosni i Hercegovini a samim tim i 

za društvo HERCEG. Svedoci smo hronične 
nebrige vlasti na bilo kojem  nivou kada 
su u pitanju ekonomske teme. Pozitivnih 
primjera ima ali su oni toliko beznačajni da 
nisu vrijedni niti pomena. Mi smo se u ovom 
veoma teškom vremenu opredijelili da svim 
mjerama pokušamo sačuvati ljudski resurs 
koji je teškom mukom, velikim odricanjem 
i velikim materijalnim sredstima mukotrpno 
stvaran. Nadu da će naši napori koje činimo 
u ovom pravcu u smislu pozitivnog trenda 
daje nam saznanje da evropsko tržište koji 
je najveći potošač naših proizvoda ima kon-
stantnu potrebu za našim proizvodima”, 
govori direktor Karić. 

Neće su u firmi “Herceg” doo Srebrenik 
zaustaviti na do sada ostvarenom. Kuju 
se planovi za budućnost. Cilj je ulagati 
u usavršavanje zaposlenih, sačuvati ljud-
ski resurs u punom kapacitetu, uvoditi 
nove proizovode, proširiti tržište, podizati 
tehničko-tehnološke mogućnosti društva, 
za Komorski informator je izjavio direktor 
Ramiz Karić, koji je nedavnodobio priznanje 
Najuspješnijeg menadžera općine Srebrenik 
za 2011. godinu, potpuno zasluženo, razum-
ljivo i opravdano, kao prvi čovjek preduzeća 
koje može i treba poslužiti kao primjer 
uspješnosti u Bosni i Hercegovini.

D.K.

VRHUNSKI PROIZVODI 
IZ “HERCEG” DOO 

SREBRENIK

Zadovoljili zahtjevno tržište  Belgije, 
Holandije, Austrije, Švicarske, Norveške, 

Luksemburga, Slovenije i daleke Australije



PVC i Al prozori i vrata
www.dooherceg.com

U očekivanju Ugovora o koncesiji...

“Voćni rasadnik” u Srebreniku spremno 
dočekuje narednu sezonu jesen 2012. go-
dine, kada je u pitanju osnovna djelatnost, 
proizvodnja sadnog materijala voća. Za se-
zonu koja počinje u oktobru pripremljeno je 
oko 500 hiljada komada drvenastih voćnih 
sadnica, uglavnom jabuke, kruške i šljive i 
nešto manje breskve, višnje, kaisije i drugog 
voća. Pripremljen dobar asortiment u kojem 
se nalaze i sadnice ukrasnog bilja, cvijeća, 
ruža a očekuju se i dobri rezultati uroda 
jabuke sa vlastite plantaže. Temeljem svega 
navedenog, gaji se nada da će interes kran-
jih kupaca biti nešto malo veći u odnosu na 
prošlu godinu, posebno ako se ima u vidu da 
su prisutne novčane podrške sa sadnju voća 
i plantažne zasade, u programu Ministarstva 
za poljoprivredu FBiH, što bi se trebalo poz-
tivno odraziti na djelatnost ovog uspješnog 
privrednog subjekta.  Naravno da vremenske 
neprilike nisu zaobišle ni dobra “Voćnog ras-
adnika”, ali su ih u menadžmentu spremno 
dočekali, pripremili se za sve prilike i ne-
prilike i sveli probleme i štete na najmanju 
moguću mjeru. 

“Ova godina je veoma nepovoljna za poljo-
privrednu proizvodnju sa aspekta vremen-
skih prilika. Mi na sreću na ovom području 
nismo imali značajnih vremenskih nepogo-
da. Bilježimo nekoliko manjih udara leda, 
nešto malo prijavljene štete kod pojedinih 
poljoprivrednih proizvođača koji su im-
ali zasade voća, posebno šljive i to što se 
događalo na početku razvoja voćnih kul-

tura sada se manifestuje slabijim urodom, 
više od 80% proizvodnje će biti industrijska 
roba, neće biti kvalitet kakav se očekivao. 
Kada je u pitanju naša firma, mi smo imali 
sreću da nas nije zahvatio najveći udar, 
nije nas pogodio led. Sušu smo preduhitrili, 
pripremili se sistemom navodnjavanja “kap 
po kap” i s te strane nemamo nikakvih prob-
lema. Ni posljednje nevrijeme praćeno jakim 
vjetrom nije napravilo znatnije štete”, izjav-
io je Taib Joldić direktor firme “Voćni rasad-
nik” doo Srebrenik. Firma nije samo rasadnik 
poljoprivrednih kulutra nego i savjeta, ideja, 
pomoći poljoprivrednim proizvođačima. 
“Trudimo se pomoći proizvođačima da 
odaberu prave sorte, pravu stručnu pomoć, 
savjete i uputstva za pripremu zemljišta, 
sadnju, zaštitu i održavanje zasada” ističe 
direktor Joldić. 

Nezaobilazna tema je “Hladanjača”, poslov-
ni objekat koji je nedavno završen, projekat 
koji je finansiran sredstvima Voćnog rasad-
nika kombinacijom vlastitih i kreditnih sred-
stava. Ministarstvo poljoprivrede, šumarstva 
i vodoprivrede TK je u određenom iznosu 
podržalo ovaj projekat u dijelu opreme kroz 
regresiranje dijela kamata. Izgrađeni objekat 
ima višefunkcionalnu namjenu, hladnjača sa 
kapacitetom od oko 700 t, prostorom za pre-
radu i pakovanje voća i voćnih prerađevina, 
izložbeno-prodajnim prostorom i adminis-
trativnim dijelom. Hladnjača ima 5 komora, 
tunel za brzo zamrzavanje kapaciteta 6 t /24 
sata, ULO komore i dr. “Hladnjača je sprem-

na za svoju funkciju i očekujemo punjenje 
kapaciteta. Planiramo otkup određenih 
količina šljive i jabuke za industrijsku proiz-
vodnju. Početkom oktobra ćemo početi 
sladištenje konzumne jabuke za zimnicu. 
Značajno je da mi imamo vlastitu plantažu 
jabuke koju, po procjenema, biće oko 80 
tona jabuke iz vlastite proizvodnje koju 
ćemo ponuditi tržištu zajedno sa jabukom 
koju ćemo nabaviti za potrebe ovog tržišta. 
Prošle godine smo prodali oko 120 tona 
jabuke trgovinskim fimama sa ovog regiona. 
Već je počeo otkup i izvoz šljive koja polako 
ali sigurno počinje fazu popunjavanja kom-
ra Hladnjače” kazao je direktor Joldić. 

Kada su u pitanju koncesije za korištenje pol-
joprivrednog zemljišta u kompleksu “Voćnog 
rasadnika” ukupne površine od oko 38 hek-
tara, aktivnosti su u završnoj fazi. Kantonal-
no resorno ministarstvo je pripremilo Ugov-
or, kod pravobranioca je na ocjeni prijedlog 
tog ugovora i očekujemo da ćemo potpisati 
Ugovor ili krajem avgusta ili početkom sep-
tembra. “Ugovorom o koncesiji ćemo riješiti 
pitanje korištenja zemljišta za narednih 30 
godina. Veoma je to značajno sa aspekta 
ozbiljnijeg i kvalitetnijeg planiranja, ula-
ganja, razvojnih projekata, biće sve mnogo 
uređenije”, zadovoljan je svime učinjenim, 
završio razgovor za Komorski informator 
Taib Joldić direktor firme “Voćni rasadnik” 
doo Srebrenik. 

 D.K.

PUNJENJE KAPACITETA U 
HLADNJAČI “VOĆNI RASADNIK” 

SREBRENIK

Sve spremno za sezonu jesen 2012 - 
Spremno dočekali vremenske neprilike 

– Počinje popunjavanje kapaciteta 
Hladnjače – Očekuje se potpisivanje 

Ugovora o koncesiji na 30 godina

Iz NLB Banke dd Tuzla...

RACIONALIZACIJOM UKUPNIH TROŠKOVA DO 
POZITIVNIH POSLOVNIH REZULTATA

Dobar poslovni rezultat -  Stopa adekvatnosti kapitala iznosi 14,2% - Jačanje tržišne pozicije na 
području cijele FBiH - Dugoročno opredjeljenje Banke je stimulacija malog

 i srednjeg poduzetništva

Polugodišnji rezultati poslovanja NLB 
Banke d.d., Tuzla pokazali su da su odluke 
o strateškom razvojnom planu da se pojača 
i jasno odredi prisutnost Banke na cijelom 
području Federacije Bosne i Hercegovine, te 
nastavak racionalizacije ukupnih troškova, 
bile ispravne. Naime, u prvoj polovini 
2012. godine Banka je nastavila sa konti-
nuitetom pozitivnog poslovanja i ostvarila 
finansijski rezultat prije poreza u visini od 
3 miliona KM. Direktor NLB Banke, Almir 
Šahinpašić je poslovni rezultat Banke, za 
agenciju Pristop BH pojasnio na slijedeći 
način: “Dobar poslovni rezultat Banka je 
ostvarila bez povećanja kamatnih stopa uz 
racionalizaciju ukupnih troškova. Stopa 
adekvatnosti kapitala iznosi 14,2 posto, 
što je iznad planske i zakonske stope. 
Poboljšali smo i koeficijente ROA, ROE i 
CIR te povećali broj klijenata i na osnovu 
toga ostvarili dobit iznad planirane i iznad 
dobiti istog perioda prethodne godine. 
Zadovoljavajući rezultati postignuti su i 
u segmentu depozita stanovništva koji su 
u odnosu na plan veći za 15 miliona KM, 
kao i bruto plasmana koji su veći za 23,5 
miliona KM u odnosu na planske veličine. 
Plasmani fizičkim licima povećani su za 6 
miliona KM. Oročeni depoziti nebankar-
skom sektoru iznose 350 miliona KM i u 
odnosu na prošlu godinu povećani su za 
3,2 miliona KM.” 

Politika Banke je jasno precizirana i us-
mjerena na jačanje tržišne pozicije na 
području cijele FBiH, a sa novim imenom 
Banka pokazuje ambicije da bude snažnije 
zastupljena na području Kantona Sarajevo, 
Hercegovačko-neretvanskog, Zeničko-
dobojskog, Unsko-sanskog i ostalih kan-
tona u FBiH. Iako poslovne aktivnosti 
Banke u ovoj godini obavlja isti broj za-
poslenih kao i u prethodnoj, s ciljem efi-
kasnijeg pružanja usluga klijentima, Banka 
kontinuirano obrazuje zaposlene putem 
internih i eksternih oblika edukacije. U 
2011. godini otvorena je jedna agencija 
u Sarajevu i nastavlja se trend uređenja i 
adaptacije ostalih poslovnica na području 
FBiH i Brčko distrikta, a do kraja godine 
planirano je otvorenje još jedne poslovnice 
na području Sarajeva. Postojeća ATM 
mreža Banke od 60 bankomata planira se 
proširiti instaliranjem 10 novih bankomata 
u FBiH. U prvoj polovini 2012. godine 
Banka je nastavila kreditiranje pravnih sub-
jekata i građana, što potvrđuju ostvareni 
rezultati u ovom segmentu poslovanja pri 
čemu bruto krediti, sa 30.6.2012.godine, 
iznose 731 milion maraka, što predstavlja 
rast od 3% u odnosu na plan. Dugoročno 
opredjeljenje Banke je stimulacija malog i 
srednjeg poduzetništva stoga se sa poseb-
nom pažnjom prati ovaj segment klije-
nata. Tome u prilog govori i činjenica da 

je Banka obezbjedila 10 miliona EUR od 
Evropskog fonda za jugoistočnu Evropu, 
sredstva koja su usmjerena na kratkoročno 
i dugoročno kreditiranje malih i srednjih 
preduzeća i predstavlja potporu njihovom 
cjelokupnom poslovanju i prevazilaženju 
negativnih efekata krize. Poticaj za izvozno 
orijentisana preduzeća su obezbjeđena re-
alizacijom projekta „Unapređenje dostup-
nosti finansijskih sredstava za mala i sred-
nja preduzeća“ putem ugovora sa Svjetskom 
bankom koji je potpisan prošle godine. NLB 
Banka ostatak 2012. godine ipak posmatra 
kao period u kojem postoje šanse za razvoj 
biznisa uprkos činjenici da je ova godina na-
javljena kao godina recesije uz savjet da se 
pravni subjekti fokusiraju na sektore gdje BiH 
ima komparativne prednosti kao što su: lo-
gistika energetici, proizvodnja zdrave hrane 
i pića, radno intenzivne djelatnosti poput 
transporta, prerađivačke industrije i usluga.

NLB Banka jedna od vodećih banaka na 
prostoru Federacije BiH, univerzalnog 
je tipa i pruža kompletan servis finan-
sijskih i konsalting usluga pravnim licima 
i građanima. Banka je stekla visok ugled 
i povjerenje kod poslovnih partnera i kli-
jenata fizičkih lica, čiji broj kontinuirano 
raste, tako da je trenutno Banci povjerenje 
ukazalo oko 230.000 klijenata.
 

D.K.

Komorski informator JULI/AUGUST 2012.

Privreda Tuzlanskog kantona je u prvih pet mjeseci 2012.godine u 
odnosu na isti period 2011. ostvarila rast industrijske proizvodnje od 
4%. Iako je zabilježen ukupan rast, većina najznačajnijih djelatnosti 
za Tuzlanski kanton su zabilježile pad proizvodnje. Prema glavnim 
industrijskim granama, pad je zabilježen u proizvodnji energije ( 
-9.9%),  kapitalni proizvodi (-18,2%), netrajni proizvodi za široku 
potrošnju (-8,2%) i intermedijarni proizvodi osim energije (-1,3%) dok 
je rast proizvodnje zabilježen jedino kod  trajnih proizvoda za široku 
potrošnju (+99,5%). U osamnaest privrednih grana je došlo do pada 
proizvodnje u periodu januar - juni 2012.godine u odnosu na isti pe-
riod prošle godine, dok je rast ostvaren u samo pet privrednih grana i 
to kod proizvodnje hemikalija, proizvoda od gume, baznih metala i 
namještaja i ostale prerađivačke industrije.

U prvih šest mjeseci 2012. godine iz Tuzlanskog kantona ukupno je 
izvezeno proizvoda  u vrijednosti od 491.959.000 KM što je u odno-
su na isti period prošle godine manje za 15,28%. U isto vrijeme je 
došlo i do pada uvoza od 12,09% te je uvezeno roba u vrijednosti 
od 621.568.000 KM. Pokrivenost uvoza izvozom je 79,15%, a u is-
tom periodu prošle godine je bila 82,13%. Vanjskotrgovinski deficit 
je 129.610.000 KM. Rast izvoza je ostvaren kod izvoza industrijskih 
materijala, kapitalnih proizvoda i hrane i pića, dok je do pada došlo 
kod izvoza goriva i maziva, transportnih sredstava i njihovih dijelova i 
proizvoda za široku potrošnju.

Rast uvoza u odnosu na isti period prošle godine u Tuzlanski kanton je 
zabilježen kod uvoza proizvoda za široku potrošnju i industrijskih ma-
terijala dok je kod uvoza hrane i pića, goriva i maziva, kapitalnih sredsta-
va i transportnih sredstava i dijelova došlo do pada uvoza. Najznačajniji 
vanjskotrgovinski partneri Tuzlanskog kantona su Njemačka, Slovenija, 
Italija, Hrvatska i Austrija. Prema podacima Federalnog zavoda za sta-
tistiku u maju 2012.godine u Tuzlanskom kantonu je bilo zaposleno 
ukupno 81.129 osoba. Prerađivačka industrija i trgovina zapošljavaju 
najviše osoba. Prema podacima Federalnog zavoda za zapošljavanje, u 
junu 2012.godine je registrovano 96.052 nezaposlene osobe ili 0,4% 
više u odnosu na maj 2012. Prema stručnoj spremi, najviše je KV i NKV 
radnika, a slijede osobe sa srednjom stručnom spremom. U zavodu 
je regostrovano 4.303 osoba sa visokom stručnom spremom od kojih 
2.422 traži zaposlenje prvi put.

ZAPOSLENOST NEZAPOSLENOST
2011 2012 2011 2012

I 82.892 81.061 92.788 96.057
II 83.380 80.828 92.682 96.004
III 82.873 80.916 92.965 95.669
IV 83.112 80.949 92.951 95.878
V 82.975 81.128 93.028 95.691
VI 82.865  93.353 96.052

Prosječna neto plata u Tuzlanskom kantonu iznosi 727,51  KM što 
je ispod prosjeka Federacije BiH. U odnosu na kantonalni prosjek iz 
2011.godine, došlo je do pada neto plaća za 0,8% i bruto plaća za 
0,7%. Najviše prosječne neto plate u Tuzlanskom kantonu su u sektoru 
proizvodnje i opskrbe el.energijom, plinom i vodom, dok su najniže 
prosječne neto plate u građevinarstvu.

Kretanja u privredi TK...

INDUSTRIJSKA PROIZVODNJA NA PODRU^JU TUZLANSKOG KANTONA

STRUČNA SLUŽBA
KANTONALNE PRIVREDNE

KOMORE TUZLA




